
QOZOG‘ISTON SUGʻURTA 
BOZORI TAHLILI

Qarshiyev Daniyar Eshpulatovich
Iqtisodiyot fanlari falsafa doktori (PhD), ISFT Instituti katta o‘qituvchisi

Djalilova Malika Shuxratovna
ISFT Instituti Head of HR

Annotatsiуa: Ushbu maqolada Qozog‘iston sug‘urta bozori tahlili amalga oshirilgan. Qozog‘iston sug‘urta bozorini rivoj-
lanish tendesiyalari ko‘rib chiqilgan. O‘zbekiston sug‘urta bozorini takomillashtirish bilan bog‘liq ma’lumotlar keltirilgan.

Kalit so‘zlar: sug‘urta bozori, sug‘urta texnologiyalari, sug‘urta xizmatlari, onlayn sug‘urta xizmatlari, sun’iy intellekt, 
axborot texnologiyalari, sug‘urta mukofatlari, sug‘urta mahsulotlari.
Abstraсt: This article analyzes the insurance market of Kazakhstan. The trends in the development of the insurance 
market in Kazakhstan are considered. Information is provided regarding the improvement of the insurance market of 
Uzbekistan.

Keу words: insurance market, insurance technologies, insurance services, online insurance services, artificial intelli-
gence, information technology, insurance premiums, insurance products.
Аннотация: В данной статье анализируется страховой рынок Казахстана. Рассмотрены тенденции развития стра-
хового рынка Казахстана. Приведена информация, касающаяся совершенствования страхового рынка Узбеки-
стана.

Ключевые слова: страховой рынок, страховые технологии, страховые услуги, услуги онлайн-страхования, искус-
ственный интеллект, информационные технологии, страховые премии, страховые продукты.

K I R I S H
Sobiq ittifoqning parchalanishi dunyo iqtisodiyotidagi ko‘pgina o‘zgarishlarga sabab bo‘ldi. Jumladan 

Markaziy Osiyoda joylashgan davlatlarda bozor iqtisodiyotiga o‘tish jarayonlaridan global iqtisodiy integratsi-
yalanish bilan bog‘liq bo‘lgan murakkab o‘zgarishlar sodir bo‘la boshladi.

O‘zbekiston uchun ham qo‘shni, ham hamkor, bo‘lgan davlat Qozog‘iston Respublikasi hisoblanib, ushbu 
mamlakatda iqtisodiy taraqqiyot o‘ziga xos uslubda amalga oshmoqda. Ayniqsa sug‘urta sohasida yig‘ilayotgan 
sug‘urta tushumlarini mamlakat yalpi ichki mahsulotidagi o‘rni tahlil qilinganda sug‘urta sohasi mamlakatdagi 
yuridik va jismoniy shaxslarning barcha faoliyatiga kirib borayotganligini kuzatishimiz mumkin. So‘nggi yillarda 
Qozog‘iston sug‘urta bozori va undagi ishtirokchilarni moliyaviy barqarorligini kuzatish va undan ijobiy xulosa 
chiqarish sug‘urta tizimini takomillashtirishga xizmat qiladi. 

M A V Z U G A  O I D  A D A B I Y O T L A R  S H A R H I
Qozog‘iston sug‘urta bozorini so‘nggi 20 yil ichidagi takomillashuv jarayonlari tahlili mavjud bo‘lgan ya’ni 

ushbu mavzuda ilmiy tadqiqotlar olib borgan quydagi xorijiy olimlarni maqola va ilmiy ishlarini ko‘rishimiz 
mumkin. Дальке А. Ю., Масакова С. С 1, У. Кадыркулов, К. Ажекбаров 2, Г.С Серикова, АА Ахметова 3lar 
tomonidan sug‘urta sohasini takomillashuviga oid bir qancha maqola va hisobotlar hamda bu boradagi ilmiy 
ishlarni tahlil qildik. 

1 Дальке А. Ю., Масакова С. С. Страховой рынок Казахстана: современный этап развития //Проблемы современной науки и 
образования. – 2016. – №. 10 (52). – С. 62-65.

2 Кадыркулов У. Т., Ажекбаров К. А. Страхование в Евразийском экономическом союзе //Путеводитель предпринимателя. – 
2021. – Т. 14. – №. 2. – С. 86-97.

3 Серикова Г. С., Ахметова А. А. К вопросу о развитии страхового рынка Республики Казахстан //Символ науки. – 2015. – №. 
6. – С. 147-149.

Tadqiqotda personalni boshqarish strategiyasi tizimini nazariy metodologiyasi va uning yo‘nalish qismlari 
yoritilgan. Ilmiy tadqiqot olib borishda qiyosiy va tizimli tahlil, tizimli yondashuv, sintez, umumlashtirish, mantiqiy 
va taqqoslama tahlil hamda ma’lumotlarini guruhlash kabi uslublardan foydalanildi.

T A H L I L  V A  N A T I J A L A R
Qozog‘istonda sug‘urta sohasi o‘ziga xos rivojlanish bosqichlarini boshidan kechirmoqda. Mustaqillik 

yillaridan to hozirga qadar Qozog‘iston sug‘urta bozorida yig‘ilayotgan sug‘urta mukofotlari hajmi o‘sish ten-
densiyasiga ega bo‘lib, 2022-yilda sug‘urta sektori YaIMning barqaror o‘sishi va yuqori moliyaviy barqarorlikni 
namoyish etgan. Qozog‘iston sug‘urta bozori aktivlari so‘nggi uch yil ichida 74 foizga o‘sgan va 2022-yil may 
holatiga ko‘ra 1,9 trillion (4,02 milliard yevro) ni yoki YaIMning 2,2 foizini tashkil qilgan. 

Sug‘urta kompaniyalarining faoliyati Qozog‘iston Respublikasining „Sug‘urta faoliyati to‘g‘risida“ gi 2000-yil 
18-dekabrdagi 126-sonli Qonuni bilan tartibga solinadi. Qozog‘iston Milliy banki davlatning pul-kredit siyosatini 
ishlab chiqish va amalga oshirishni ta‘minlaydigan davlat organi hisoblanadi, to‘lov tizimlarining faoliyati, moliya 
tizimining barqarorligiga ko‘maklashuvchi, valyutani tartibga solish va valyuta nazoratini, statistika faoliyatini 
amalga oshirish, shuningdek, o‘z vakolatlari doirasida moliya bozori, moliya tashkilotlari va boshqa shaxslar 
ustidan davlat tomonidan tartibga solish, nazorat qilishni amalga oshirib boradi.

1-jadval: Qozog‘iston sug‘urta sektorining makroiqtisodiy ko‘rsatkichlari4

 01.07.2020 01.01.2021 01.07.2021
YaIM, milliard tenge 71 445,1 70 714,1 71 419,0
Aktivlarning YaIMga nisbati,% 1,93% 2,10% 2,34%
Xususiy kapitalning YaIMga nisbati, % 0,86% 0,94% 0,98%
Sug’urta mukofotlarining YaIMga nisbati, % 0,67% 0,72% 0,88%
Aholi jon boshiga sug’urta mukofotlari nisbati, tengeda 25 866 27 082 32 995

Qozog‘iston sug‘urta bozorida yig‘ilgan sug‘urta mukofatlari hajmi mamlakat yalpi ichki mahsulotining 
qariyib 1 foizini tashkil etayotganligini va aholi jon boshiga sug‘urta mukofatlarini ulushi o‘sish tendensiyasiga 
ega ekanligini ko‘rishimiz mumkin.

1-diagramma: Dunyo mamalakatlarida sug‘urta penteratsiyasi5

4 https://invest.gov.kz/invest-guide/doing-business/insurance/
5 https://www.statista.com/statistics/381174/insurance-penetration-in-selected-countries-worldwide/

Qozog‘iston sug‘urta bozori penteratsiyasi 2022 yilda qariyib Rossiya sug‘urta bozori penteratsiyasi ko‘rsat-
kichlari bilan tenglashgan bo‘lib MDH davlatlari ichida sug‘urta sohasi yuqori darajada rivoj topayotganligidan 
darak beradi.

Sug‘urta bozorida faoliyat yuritayotgan sug‘urta kompaniyalarida yig‘ilayotgan sug‘urta mukofotlariga 
sug‘urta hodisalari uchun to‘lab berilayotgan sug‘urta qoplamalarini nisbati muhim ko‘rsatkichlardan biri bo‘lib, 
ushbu ko‘rsatkich Qozog‘istonda quyidagicha.

2-diagramma: Qozog‘iston Respublikasida 2016 - 2021 yillarda sug‘urta qoplamalarini sug‘urta mukofatlariga 
nisbati6

Diagramma ma’lumotlaridan ko‘rinib turibdiki Qozog‘iston Respublikasida 2016-yilda zararlilik ko‘rsatkichi 
28 foizni tashkil etib 2019-2020-yillarda pandemiya sababli bu ko‘rsatkich yuqorilagan va 2021-yilga kelib 15 
foizga tushgan. Sug‘urta sohasida xavf-xatarni kompleks tahlil qilish va boshqarish orqali zararlarni bo‘lish 
ehtimolligi aniqlanib sug‘urtaga qabul qilingan riskni zararlilik koeffitsienti ko‘rsatkichlariga qisman ijobiy ta’sir 
etish mumkin. Shuning uchun risklarni sug‘urtaga qabul qiluvchi sug‘urta anderrayting tizimini takomillashtirish 
va qo‘llab-quvvatlash lozim bo‘ladi.

Soʻnggi uch yilda sugʻurtalovchilar uchun joriy etilgan daromad soligʻi boʻyicha imtiyozlar hisobiga hayotni 
sugʻurtalash sohasidagi sugʻurta mukofotlari 2 baravardan ortiq oshdi. 2022-yilda hayotni sug‘urtalashning kirib 
borish darajasi rivojlanayotgan va rivojlangan bozorlarning o‘rtacha darajasidan past bo‘lib qoldi7.

Qozog‘iston sug‘urta sohasida 2023-yildan 2024-yilgacha mustahkam o‘sish davom etishi kutilmoqda. 
Mamlakatdagi iqtisodiy o‘sish va diversifikatsiya natijasida o‘rtacha daromadli uy xo‘jaliklari soni ortib bor-
moqda. O‘sib borayotgan o‘rta sinf mulk va avtomobil sug‘urtasiga, shuningdek, hayotni sug‘urtalash bozorida 
investitsiyalar bilan bog‘liq mahsulotlarga talabni oshirishi kutilmoqda. Qozog‘iston va Rossiya o‘rtasidagi kuchli 
savdo aloqalari tufayli pasayish xavfi saqlanib qolmoqda. Qozog‘iston iqtisodiyoti Xitoyning “Bir kamar va yo‘l” 
tashabbusi bilan integratsiyalashuvidan foyda ko‘rishi kutilmoqda va neft va gazdan yuqori daromadlarni qayd 
etmoqda, bu esa sug‘urta sanoati uchun keng miqyosda ijobiy o‘sish muhitini yaratadi8.

6 https://invest.gov.kz/invest-guide/doing-business/insurance/
7 https://www.globaldata.com/store/report/kazakhstan-insurance-industry-market-analysis/
8  https://store.fitchsolutions.com/insurance/kazakhstan-insurance-report

3-diagramma: Statista platformasi ma’lumotlariga ko‘ra Qozog‘istondagi sug‘urta ko‘rsatkichlari prognozi9

Ushbu diagrammada Qozog‘iston Respublikasida 2017-yildan boshlab hayot sug‘urtasining ulushi umumiy 
sug‘urtaga nisbatan oshib borayotganligini va 2024-yilga kelib hayot sug‘urtasini ulushi 6.35 milliard AQSH 
dollarini tashkil etishi prognoz qilingan.

Qozog‘istonda yalpi sug‘urta mukofatlarini ahaoli jon boshigi to‘g‘ri kelishi ham o‘sish tendensiyasiga ega 
bo‘lib quydagi diagrammada biz ikkita sug‘urta tarmog‘idagi ko‘rsatkichlarini taqqoslashimiz mumkin. 

4-diagramma: Statista platformasi ma’lumotlariga ko‘ra Qozog‘istonda aholi jon boshiga nisbatan sug‘urta 
ko‘rsatkichlari prognozi10

9  https://www.statista.com/outlook/fmo/insurances/kazakhstan
10  https://www.statista.com/outlook/fmo/insurances/kazakhstan

Qozog‘istonda so‘nggi yillarda mamlakat hukumati tomonidan olib borilgan islohatlardan biri sug‘urta 
sohasini takomillashtirsh bo‘lib aynan hayot sug‘urta tarmog‘ini rivojlantirish bilan bog‘liq keskin chora-tad-
birlar amalga oshirilgan. Hayot sug‘urtasida yig‘ilayotgan sug‘urta mukofatlarini aholi jon boshigi nisbati 2023-
yilda 183 AQSH dollar bo‘lishi prognoz qilingan bo‘lib ushbu ko‘rsatkich rivojlanayotgan mamlakatlarga xosdir. 
Umumiy sug‘urta tarmog‘ida ham aholi jon boshiga to‘g‘ri keluvchi sug‘urta mukofotini nisbati 2023-yilda 131 
AQSH dollariga to‘g‘ri kelishi prognoz qilingan. Sug‘urta sohasini takomillashganligi undagi ko‘rsatkichlar bilan 
chambarchas bog‘lanadi. Qozog‘istonda pandemiyadan so‘ng sug‘urta faoliyati ayniqsa hayot sug‘urta tarmog‘i 
jadal rivoj topmoqda.

X U L O S A  V A  T A K L I F L A R
Qozog‘iston Respublikasida iqtisodiy o‘sish jarayonlari fonida sug‘urta sohasi ham taraqqiy etmoqda. 

Sug‘urta sohasida raqamli transformatsiya jarayonlari yuz berib, bu operasion samaradorlikni oshirmoqda, 
shuningdek mijozlarga innovatsion mahsulotlar taklifi oshmoqda. Sug‘urta faoliyatiga suniy intellekt va blok-
cheyn texnologiyalari kirib kelmoqda.

Sug‘urta faoliyati uchun kerakli ma’lumotlarni tahlil qilishda xavf xatarni o‘rganish va aniqlashda yirik 
sonlarni qisqa muddatlarda o‘rganuvchi axborot texnologiyalaridan tobora keng foydalanilmoqda. 

Ekologik, ijtimoiy va boshqaruv (ESG) omillari sug‘urta landshaftida muhim o‘rin tutmoqda. Sug‘urtalovchilar 
barqarorlik tamoyillarini o‘zlarining anderrayting va investitsiya strategiyalariga birlashtirib, mas‘uliyatli va atrof-
muhitga e‘tiborli amaliyotlar tomon kengroq jamiyat harakati bilan uyg‘unlashmoqda.

COVID-19 pandemiyasidan so‘ng hayot va sog‘liq sug‘urtasiga e’tibor kuchaymoqda, pandemiya bilan 
bog‘liq xavflarni bartaraf etish va sog‘liqni saqlashni muhofaza qilish bo‘yicha innovatsion mahsulotlar ko‘proq 
e’tiborga olinmoqda.

Rivojlanayotgan tartibga soluvchi landshaftlar sug‘urta bozoriga ta‘sir qilishda davom etmoqda, ma‘lu-
motlarning maxfiyligi, iste‘molchilar huquqlarini himoya qilish va iqlim bilan bog‘liq qoidalar sug‘urtachilarning 
qanday ishlashi va mahsulot takliflarini loyihalashiga ta‘sir qiladi.

O‘rganishlar shuni ko‘rsatadiki, O‘zbekiston sug‘urta bozorini takomillashtirishda sug‘urta mukofotlarini 
hajmini oshirishga qaratilgan tizimli chora-tadbirlar amalga oshirilishi kerak. Ayniqsa hayot sug‘urta tarmog‘ini 
takomillashtirish bo‘yicha keskin chora tadbirlarni amalaga oshirish lozim. Xalqaro tajribaga ko‘ra hayot sug‘ur-
tasi mamlakat boshqaruvi hamda mamlakat sog‘liqni saqlash tizimiga beqiyos xizmat ko‘rsatuvchi manba hi -
soblanadi. O‘zbekistonda hayot sug‘urtasini takomillashuvida birinchi navbatda soliq imtiyozlarini qaytarish o‘ta 
zarur chunki 2023-yil yakunlariga ko‘ra yalpi yig‘ilgan sug‘urta mukofotlarini atiga 4 foizi hayot sug‘urta tar-
mog‘iga to‘g‘ri kelganligi juda ham afsuslanarli holat deb qaralishi kerak.

O‘zbekiston sug‘urta bozoriga ham qisman transmilliy sug‘urta kompaniyalarini kirib kelishiga imkoniyat 
yaratilishi milliy sug‘urta kompaniyalarini ba’zi tomondan, ayniqsa sug‘urtalanuvchilarni naflantirish bo‘yicha 
tizimli faoliyatini kengayishiga sabab bo‘ladi. 

